
Dva lica iz Sarajeva lišena slobode, pronađen eksploziv i daljinski
upravljač

Dana, 22.12.2024. godine, policijski službenici Federalne uprave policije su postupajući pod

nadzorom Kantonalog tužilaštva Kantona Sarajevo, slobode lišili dva lica inicijala H.K. (1977) i

K.D. (1993) oba iz Sarajeva, zbog sumnje u izvršenje krivičnog djela „Teška krivična djela protiv

opće sigurnosti ljudi i imovine“ iz člana 328. KZ FBiH, u vezi s krivičnim djelom „Nedozvoljeno

držanje oružja ili eksplozivnih materija“ iz člana 371. KZ FBiH, i u vezi s krivičnim djelom

„Izazivanje opće opasnosti“ iz člana 323. KZ FBiH, a sve u vezi sa krivičnim djelom iz člana 339.

Krivičnog zakona Federacije Bosne i Hercegovine.

Navedena lica se sumnjiče da su tokom decembra 2024. godine uz prethodno postignuti dogovor,

svjesno s namjerom, od njima poznatih lica, neovlašteno nabavili i razmijenili eksplozivne

materije, čija nabavka građanima uopće nije dozvoljena, a sve s namjerom da upotrijebi

eksplozivnu napravu s daljinskim aktiviranjem, te eksplozijom izazove opasnost za život ljudi i

imovine većih razmjera.

Prilikom pretresa, pronađen je eksploziv, uređaj za daljinsko aktiviranje eksplozivne naprave,

zaštitni prsluk, cijev pištolja i drugi predmeti koji se mogu dovesti u vezu s izvršenjem navedenih

krivičnih djela.

Akcija je provedena u saradnji sa Obavještajno-sigurnosnom agencijom Bosne i Hercegovine

Lica lišena slobode će nakon kriminalističke obrade u prostorijama Federalne uprave policije u

Sarajevu, biti predata u nadležnost Kantonalog tužilaštva Kantona Sarajevo.

